Nafarroako Parlamentuko Mahaiak, 2014ko apirilaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, 2012ko azaroa baino lehen aurkeztu diren inbertsio-laguntzarako espedienteei buruz Valdemoros andreak egindako adierazpenen interpretazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko apirilaren 28an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, honako galdera hau egin dio Nafarroako Gobernuari, idatziz erantzun dezan.

Gaur, apirilak 15, Valdemoros andrearen agerraldiaren karietara, zenbait galdera egiteko aukera izan dugu, argitze aldera inbertsioetarako laguntza-espedienteak direla-eta –2012ko azaroa baino lehen aurkeztutakoak, deialdia orduan itxi baitzen– dagoen kezka hedabideetan argitaratu izanak eragindako zalantzak.

Agerraldiaren gaia askotarikoa izan denez, ezin izan da auzia osorik argitu. Parlamentari honek egiten duen interpretazioa da 2012ko azaroa baino lehen indarrean zegoen deialdiarekin bat aurten –2014an– baietz ebatziko eta ordainduko dela, oraindik ere ebatzi gabe baitago, espediente-kopuru zehaztugabe bat, 12 milioi euro inguruko zenbatekoa egin arte.

Ebatzi gabeko gainerako espedienteek ez dute tratamendu bera izanen –180 inguru direla uste da, 30 milioi inguru egiten dutenak–; izan ere, ustez 2015aren hasiera aldean argitaratuko den deialdi berrian sartzeko aukera emanen zaie. Kasu honetan, deialdi berria aplikatuko zaie, azkenik ezartzen diren baldintza berriekin.

Kronologikoa izanen da espediente bat lehen edo bigarren taldean sartzeko baliatuko den irizpidea.

Hori guztia ikusirik, hona galderak:

1. Zuzena al da Valdemoros andrearen adierazpenetatik ateratako ondorioa? 

2. Ehuneko ehun zuzena ez bada, zein da interpretazio zuzena?

